
By Guano Caves kampterrein net buite Montagu 
'n Pragtige kamp, stil en rustig op die plaas! 

 
 
 

 
Woonwaens staan op terrasse 
tussen die bome.   
 
Ons was 15 woonwaens en 
1 besoeker die naweek gewees! 
 
Van Donderdagaand af het 
die woonwaens al aangekom, 
vir 'n lekker saamkuier 
kersnaweek! 

 
Teen laat Vrydagaand was 
almal omtrent al daar en 
na boekevat en ons vergadering 
het almal heerlik gebraai. 
 
 

Heelwat woonwaens was mooi versier met kersliggies. 



Saterdagoggend vroeg is 5 manne weg om te 
gaan golf speel, 'n klompie vrouens is in 
Montagu toe na die "Saterdag-Markie" en nog 
'n ander deel van die groepie is met die trekker 
op na die Guano grot waar daar na vlermuise 
gekyk is.  5 Soorte kom voor in die grot.  Wat 
'n heerlike uitstappie was dit nie – so berg-op! 
met die pragtige natuurskoon om jou! 
 

 
Trekker en waentjies waarmee ons berg-op 
gegaan het na die grot toe. 
 
 

 
 
Links is die ingangspad so tussen die bome en 
Lavender deur – te pragtig! 
 
 
 
 

 
 
 
 
En daar staan ons 
woonwaens aan die 
voet van die berg, 
onder die bome! 
 
Natuurskoon is 
Ongelooflik. 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 

Hier staan die waentjie heel bo en regs 
kan die grot gesien word. 
Onder is die mense op pad na die grot 
toe – dit is nogal 'n redelike klim tot daar!  
 
 
 

Regs die grot 
van naderby 
te sien en 
 
onder 
 
sit Debbie op die 
klip soos 'n 
dassie bietjie in 
die son en bak! 

Daar bo in die berge is nie net dassies, 
vlermuise en swaeltjies nie, maar ook arende! 
…en kyk wie het ook saam opgehardloop na 
die grot … te bang hy mis iets op die plaas! 

 
 
 

 
Wiaan ~ en is so 'n lekker yskoue geskenk 
nou nie lekker as mens so moeg daar van 
die grot af terugkom nie? 
… dankie vir die deel …  
 



 
Van die mooi huisies wat 
ook op die plaas te huur is, is 
hier te sien. 
Die pers vygies was ook  
baie mooi. 
 

 
Die Lama wat naby die kantoor te 
sien is ~ daar is heelwat diere wat deur 
die kinders besigtig kan word. 
 
Daar kan ook visgevang en geswem 
word ~ waarlik ietsie vir almal! 

 
Onder is die paadjie van die woonwaens na die swembad.  Met Saterdag se 36˚ was die swembaddens, 
warm en koud vir almal `n lekker lafenis! 
 
 

 
 
 
 
 
 
 
 
 
 
 



 
 
Daar is lekker onder die grasdak afdakkie 

gekuier om net bietjie uit die son te kom! 

 

 

 
Jaco ... krap my ou koppie nog `n bietjie ... en bo word 
sommer net lekker saam gelag en gesels die middag by 
die lapa. 

Hier word al die kinders gelaai voor en agter op 
die bakkie om na die trekker-rit deur die kamp te 
gaan.  Fred hou toesig oor die klompie – en het 
later hulp van tannie Anna gekry hier. 
 
 
 
 
 
 
 
 
 
 
 
 
 
 

 
En watter aangename verrassing vir die kinders ... 
iemand het gestaan en duimgooi, net daar langs die 
pad ... groot was die afwagting ...   
 

 
 
Kersvader is toe opgelaai en het saamgery kamp 
toe ... en moes net bontstaan om al die vrae  
van die kinders te antwoord! 

 
 
 
 



 
 
 
 
 
 
 
 
 
 
 
  

 
 
 
 
 
 
 
 
 
 
 
 
 



Terwyl die kinders toe besig was om lekker 
met hulle speelgoed te speel wat kersvader 
gebring het, het die grootmense begin 
gereedmaak vir die aand se lekker saamkuier 
en kersete.  Die kersspel moes ook nog bietjie 
geoefen word ~ ons wil mos nie graag foute 
maak nie!! 
 
 
 
 
 
 
 
 

 
 
 
 
 
 
Laatmiddag is hier lekker buite 
gekuier terwyl die 
potbrode op die vuur was en die 
hoenders gebraai  
word. 
 
Dit is `n lekker kuierplek om 
die vuur langs die saal. 
 
 
 
 
 
 

 
 
 
 
 
Die saal, soos gesien van 
die kampplekke af. 
 
 



Kerskamp   ~  Noord Boland  ~  Deel 4 
 
 
Erna Knoetze het vir ons die voorlesing 
van die kersspel waargeneem.  Die 
kinders het die opvoering gedoen, en 
tussendeur is kersliedere saamgesing as 
deel van die kersprogram, asook gedigte 
wat tussen-in voorgelees is deur verskeie 
lede.   

Regs kom Josef en Maria ingestap 
en onder het die skaapwagters en 
engele nou ook al bygekom. 
 
 
 
 

 
 
 

 
 
 

 
 
 
 
 
 
 
 
 
 
 
 



Hier bedank Fred die kampleiers van die naweek en oorhandig 
hulle plaatjie ~ Erna & Mike Knoetze ~ baie dankie vir al julle 
harde werk en `n heerlike naweek! 

 
 
 
 
 
Tannie Anna ontvang haar streek meriete. Baie geluk aan haar! 
 
 
Regs: 
Ons nuwe 
lede wat 
voorgestel 
is die 
naweek: 
MC & 
Luzaan van 

Deventer ~ Baie welkom aan julle en hoop julle 
sal nog lank en gelukkig saam met Noord-Boland 
kamp!  Geniet dit! 

Links ontvang Rhona & Martin Keulder hul streek 
meriete & verdienste toekenning. 
 
 

 
 
Regs ontvang Marietjie & Johan Stander hul Streek 
Meriete en Verdienste toekenning van Fred. 
 
 
 



 
Hier sit al die lede by die kerstafels, en nadat die kersspel nou afgehandel is saam met al die aand se 
fomaliteite, is dit nou tyd vir die lekker ete hierna! 

 
 
 
 
 
 
 
 
 
 
 
 
 
 
 
 

 
 
 
 

 
 
 
 
 

 



 
 
 
 
 
 
 
 
 
 
 
 
 

 

 
 

En na al hierdie heerlike geregte is daar 
natuurlik afgesluit met heerlike Trifle vir 
nagereg!  Wat `n lekker ete en aand was 
dit nie ~ baie dankie aan almal vir hulle 
bydraes en harde werk met die 
voorbereiding ~ dit was alles die moeite 
werd! 
 
Al die kinders en studente moet lekker 
eksamen skryf en daarna heerlik vakansie 
hou! 

 
Mag dit vir almal `n Wonderlike Kersgety wees, vol Vreugde en Vrede!  Almal moet `n 

heerlike vakansie geniet en ry versigtig! 
    

Hoop om almal by ons volgende kamp te sien in Januarie 2012 by Skurwekop! 

